
“Аудандық “Жаңаарқа” газеті редакциясы”
ЖШС басшысы - директор 

ЕРАлИНА  САлТАНАТ  АМАНҚЫЗЫ

ИИК KZ276017171000000078, БИН 010340002761, БИК HSBKКZKX, КБЕ 16,
РНН 240400001948, АО “Народный Банк Казахстана” 

Мекен-жайымыз: 100500, Ұлытау облысы, Жаңаарқа ауданы, Жаңаарқа кенті,
Тәуелсіздік даңғылы, №2 -үй. Телефондар: 2-85-45, бухгалтер 7-90-26, 

тілшілер бөлімі  2-71-01

МЕНШІК ИЕСІ: аудандық ”Жаңаарқа“ газеті ЖШС

Жарияланған мақала авторының пікірі редакция көзқарасын
білдірмейді

Жарнамалар мен хабарламалардың мазмұнына жарнама 
беруші жауап береді

Газет Қазақстан Республикасы Мәдениет және ақпарат 
министрлігінде 18.06.2012 жылы тіркеліп,№12845 - Г куәлік

берілген.

Құрылтайшысы: Жаңаарқа ауданының әкімдігі Газет “Арко” ЖШС баспаханасында басылады: Қарағанды
қаласы, Сәтбаев көшесі,15

Көлемі бір баспа табақ

Офсеттік басылым

Аптасына бір рет шығады

Индекс 66282

Таралымы 1050  дана

Тапсырыс № 25

ҚҰТТЫҚТАЙМЫЗ!!!
Жас ұрпаққа сапалы білім, саналы тәрбие беруде өнегелі үлгісімен,

адамгершілік қасиетімен, ұстаздық жолын көрсете білген Бидайық
ауылының тұрғыны, аяулы жар, асыл ана, сүйікті әже, ұлағатты ұстаз
Бидайық  жалпы білім беретін мектебінің мұғалімі  Байгозина Камшат
Сардарқызы Сізді 60 жас мерейтойыңызбен   шын жүректен
құттықтаймыз!

Сізді адал жар, бауырларыңыздың жанашыры, балаларыңыздың
қамқоршысы, шәкірттеріңіздің жылы жүректі ұстазы, немерелеріңіздің асыл
әжесі болғаныңызды мақтан етеміз! Сіз өз мерейтойыңызға лайықты да
қошеметтеуге тұрар жетістіктермен келіп отырсыз.
Ұстаздық еңбек жолыңызда талай белеске шығып, ұжымның және
шәкірттеріңіздің құрметіне бөлендіңіз. Жас ұрпақты оқыту мен тәрбиелеу
жолындағы еңбектеріңізге табыс, шығармашылық жетістіктер, мықты
денсаулық тілейміз. Әр күніңіз мейірімді, табысты, жемісті, қызықты болсын және әр оқушы сіздің
арқаңызда әлемді жаңаша көрсін. Әрдайым еңбегіңіз жана берсін, жаңа биік жетістік шыңдарына
көтеріле беріңіз! Шаңырағыңызға шаттық ұялап, босағаңыздан қызық - қуаныш арылмасын!  Мерей
тойыңыз құтты болсын!

Құтты болсын  қуанышты күніңіз,
Орындалсын мұрат – арман ойыңыз.
Әулетіңнің құрметіне бөлеңіп,
Әрқашанда биік төрде болыңыз!

Үлгі болған үлкенге де жасқа да,
Сыйлар сізді туған-туыс, басқа да.
Бақытты боп бұл өмірде мәңгілік,
Ортамызда аман-есен жүріңіз!

Ізгі тілекпен: аудандық білім бөлімі, білім қызметкерлерінің кәсіподақ ұйымы және Бидайық
жалпы  білім беретін мектебінің ұжымы

Шәкірттің жетістігі ұстаз мерейі
Ұстаз - болашақ адамзатты ғана емес, қоғамды қалыптастырушы асыл тұлға. Шәкіртінің бойына

өнермен қатар, тәрбиенің дәнегін егіп жүрген, қазақилықты жоғалтпауды, ұлттық дәстүрімізден айны-

мауды сіңіріп жүрген “Тұмар” би ансамблінің жетекшісі  Гүлдана  Меңдібаеваға ата-аналар атынан үлкен
алғыс білдіреміз.

8-ші шілде күні Астана қаласында “Astana music fest” Халықаралық шығармашылық байқаудан (3-6
жас) жүлделі 2 орынды қанжығалады. Бурабай демалыс орнына апарып, барша ата-ананың басын қосып,
кішкентай баласына қарамастан, жанымызда жүріп, көтеріңкі көңіл-күй сыйлаған, жұмысына адал
қызметкер, шәкірттеріне үлгілі ұстаз, ата-аналармен жылы қарым-қатынас құра алатын адамгершілігі
мол жан ретінде сыйлаймыз, құрметтейміз. Еңбек жолында толағай табыстар, сәттіліктер тілейміз!!! 

“Тұмар” би ансамбілінің ата-аналары

«Ұлтым» деп өткен қайраткер
Жанайдар Сәдуақасов өзінің қысқа да мағыналы өмірінде

республиканың әлеуметтік-экономикалық және рухани-
мәдени  дамуына айрықша үлес қосқан көрнекті мемлекет
және қоғам қайраткері. Кәсіби қызметтік өсудің барлық саты-
сынан өтіп, мемлекеттік аппараттың ең биік шыңына
көтерілген Ж.Сәдуақасов мәдениет пен өнердің, ұлттық
баспасөзді дамыту, білім беру орындарын ашу, заңдылықты
сақтау және нығайту секілді маңызды істерді жүзеге асыруға
аянбай атсалысты.  Жанайдардың текті ата-анасының тәрбиесі
мен өскен ортасы оның пайым-парасаты жоғары, әрқашан
халқына қамқор үлкен жүректі азамат болып қалыптасуына
ықпал етті.  Бойдағы қайсарлық, табандылық және адалдық
секілді азаматтық қасиеттері айқын көрінеді. Өмірінің соңына
дейін партия саясатын шынайы қолдаған қалтықсыз жүзеге
асырған Жанайдар Сәдуақасовтың қоғамдық-саяси қызметі
Қазақстан тарихынан лайықты бағасын алуы тиіс.  Оның өмір
жолынан жан-дүниесі мен дүниетанымы жоғары күрескер
қайраткердің бейнесін көруге болады. Сондықтан,
Ж.Сәдуақасовтың өмірі мен қоғамдық-саяси қызметін зерттеу
барысында ол өмір сүрген кезеңінің күрделі саяси оқиғаларға

толы болғандығын ескеру қажет. Қазан төңкерісі өзге қазақ жастары секілді Ж.Сәдуақасовтың өзін-өзі
тану қабілетінің өсу сәтіне сәйкес келіп, кеңес үкіметіне сенімін бекітті. Оның негізгі ұстанымы ұлтты
жаңа заман талаптарына бейімдеу, оқу-білімге шақыру және социалистік даму жолына үндеуге
бағытталды.

Арайлым Берлібаева,
С.Сейфуллин атындағы орталықтандырылған кітапханалар жүйесі

ақпараттық-библиографиялық бөлім кітапханашысы 

Ару қала жасай бер
“Ақерке” бөбекжайында Астана күні қарсаңында “Балдәурен” және

“Болашақ” ересек топтарында "Ару қала  - Астана" тақырыбында мереке-
лік тәрбие сағаты өтті. Балалар Астана қаласының тарихымен ескерткіш-
терімен таныстырылды. Т.Есенова, Ш. Әлмағанбетова, музыка
жетекшілері: А.Рахат, А.Асилова,  А.Үмбетбай жауапты болып ертеңгілік
ойдағыдай өтті.

Райхан Смағұлова,
бөбекжай директоры

Астана  - бас қала
Астана қаласына  25 жыл  толуына  орай  өтіп жатқан мерекелік іс-шара
легінде   ауданымыздағы  «Қарлығыаш» балабақшасы  да  бар.
Балабақшаның ортаңғы  «Ботақан» тобында  «Астана-бас қала» атты

ертеңгілік  өтті. Топ тәрбиешісі Айнұр Омарова  балалармен бірге  Астана
қаласына  саяхат  жасады.  Елордамыздың  айшықты  тұстарын   көрсетіп,
сол  жайлы  балалар  өлеңдер  оқыды.  Ән салып, өлең оқып, жұмбақ
жасырған  балалар арасында  «Кім тапқыр?» ойыны  ойнатылды.  Астана
жайлы  сұрақтарға  балалар еркін жауап беріп, елордамыз туралы білетін
мағлұматтарының көп екендігін көрсетті.   Ертеңгілік  соңында барша ба-
лалар  бірлесе  ән шырқады. 

Дана усина,
дене шынықтыру нұсқаушысы

Ауыл спортшылары бақ сынасуда
Кеше 14 шілде  күні

аудан орталығы
Жаңаарқа кентінде  ауыл
спартакиадасы  өтті.  

Ауданымызға  қарасты
12 ауылдық  округ пен
екі  кенттің  спортшы-
лары  қатысқан  іс-
шараның ашылу
салтанаты  Тәуелсіздік
саябағындағы  ста-
дионда  өтті.
Аймағымызға  қатысты
өңірлерден  келген  төрт

жүзден аса  спорт  сүйер қауым  стадионға  жиналып, сапқа  тұрды.  
Ауыл еңбеккерлері қатысып, бақ сынайтын спартакиядаға қатысушыларды

аудан әкімінің орынбасары  Әсет    Аманжолов құттықтап, сәттілік  тіледі.
Аудандық ардагерлер  кеңесінің төрағасы  Амангелді     Әбжанов  ақжарма
тілек арнап, бата берді.  Ауылдан келген спорт сүйер қауымдарды  таны-
стыру  басталып, ауыл спортсмендерінің жеткен жетістіктері, спорттың әр
саласынан алған дәрежелері айтылып, таныстырылды.  Спорттың жеті
түрінен бақ  сынайтын  спорт саңлақтарына  сәттілік тіленіп, әннен шашу
шашылды. 

Спартакияда кестесіне сай  шахмат пен  дойбыдан  жарыс А.Сейдімбек
атындағы ЖББ мектепте, тоғызқұмалақ жарысы  жасөспірімдер спорт мек-
тебінде, үстел тенисі «Модуль» спорт кешенінде, шағын футбол, қол күресі
мен  асық ату  стадионда өтіп жатыр. Бәсекелесті жарыста  жеңген
саңлақтар  облыстық спартакиядаға жолдама алады.  

(спартакиада жайлы толық мақаланы газетіміздің 
келесі санынан оқи аласыздар)

Өз тілшімізден

